
INFORME SOBRE O PREGO DE CLAUSULAS QUE REXERA PARA UN
CONTRATO PRIVADO DE XENETICA FONTAO, S.A. NO
PROCEDEMENTO ABERTO E TRAMITE ORDINARIO PARA A
CONTRATACION POR PROCEDEMENTO ABERTO E TRAMITE
ORDINARIO DO SUBMINISTRO SUCESIVO POR PREZOS UNITARIOS
DUN CONTRATO PRIVADO PARA A SUBMINISTRACION SUCESIVA DE
FORRAXES PARA A ALIMENTACION DOS SEMENTAIS DA SOCIEDADE
MERCANTIL PUBLICA AUTONOMICA XENETICA FONTAO, S.A. (XF
3/2022).

Visto o prego de referencia, ao abeiro do convenio para a prestacién de
asistencia xuridica asinado coa entidade Xenética Fontao S.A., debemos
sinalar as seguintes consideracions:

1.-Xenética Fontao SA é unha sociedade mercantil publica autondmica.
Xenética Fontao, S.A. € de acordo co artigo 1 dos seus estatutos sociais,
“‘unha sociedade mercantil publica autondémica, coa forma de sociedade
anénima e cunha participacion maioritaria no capital social da entidade publica
instrumental adscrita & Conselleria de Medio Rural e do Mar Fondo Galego de
Garantia Agraria (Resolucién do 6 de outubro de 2014, da Secretaria Xeral
Técnica e do Patrimonio da Conselleria de Facenda, pola que se ordena a
publicacion dos estatutos modificados da sociedade mercantil publica
autondmica Xenética Fontao, S.A. autorizada por Acordo do Consello da
Xunta de Galicia do 11 de setembro do 2014 (DOG 6.11.2014).

Na medida en que a Conselleria do Medio Rural a través do seu organismo
autéonomo Fondo Galego de Garantia Agraria (FOGGA) participa
maioritariamente no seu capital social (80%) forma parte do sector publico
autondmico da Comunidade Auténoma de Galicia, configurandose como
entidade instrumental da Administracién xeral da Comunidade Autonoma de
Galicia (artigos 3.1°, 45.b, 100 e 102 da Lei 16/2010, do 17 de decembro, de
Administracion Xeral e Sector Publico de Galicia- LOFASGA).

O seu réxime xuridico, en consecuencia, ven determinado polo artigo 103 da
LOFASGA:

“1. As sociedades mercantis autonodmicas réxense, calquera que sexa a sua
forma xuridica, polo ordenamento xuridico privado, sen prexuizo do
establecido na presente lei, na lexislacién de contratos do sector publico, na
normativa de subvencion e nas especialidades previstas na normativa
aplicable.

2. As sociedade mercantis autondmicas en ningun caso dispoferan de
facultades que impliquen o exercicio de potestades administrativas.

3.0 réxime orzamentario, econdémico-financeiro, de contabilidade e de control
das sociedades mercantis autondmicas € o establecido pola lexislacion de
réxime financeiro e orzamentario de Galicia”.

2.- Réxime xuridico xeral aplicable a contratacion de Xenética Fontao SA.
Xenética Fontao SA réxese pola “lexislacion de contratos do sector publico”
(art. 103 LOFASGA). De acordo coa Lei 9/2017, do 8 de novembro, de
contratos do sector publico, é poder adxudicador non administracién publica
(artigo 3.3.d LCSP), polo que os seus contratos son de natureza privada de
acordo do art. 26 LCSP. De acordo co apartado 3 deste artigo 26, o réxime
xuridico dos contratos que celebre Xenética Fontao SA é o seguinte:

“3. Os contratos privados que celebren os poderes adxudicadores que non
pertenzan a categoria de Administracions Publicas mencionadas na letra b) do
apartado primeiro do presente artigo, cuxo obxecto estea comprendido no
ambito da presenta Lei, rexeranxe polo disposto no Titulo | do libro terceiro da
mesma, en canto a sua preparacion e adxudicacion.

En canto aos seus efectos e extincidn seranlles aplicables as normas de
dereito privado, e aquelas normas as que se refire o paragrafo primeiro do
artigo 319 en materia ambiental, social ou laboral, de condicidons especiais de
execucion, de modificacion do contrato, de cesién e subcontratacion, de
racionalizacion técnica da contratacion; e a causa de resolucion do contrato
referida a imposibilidade de executar a prestaciéon nos termos inicialmente
pactados, cando non sexa posible modificar o contrato conforme aos artigos
204 e 205”.

3.- 0s pregos remitidos para informe tefien por obxecto un contrato privado € a
subministracion sucesiva e por prezo unitario, en funcion das necesidades,

dun subministro de forraxe, para a sociedade mercantil publica autonémica
Xenética Fontao, S.A, regulado no artigo 16 da LCSP.

4.-Segundo o cadro de caracteristicas o valor estimado é de 144.000,00 €.
Por razon do seu valor estimado, o contrato de referencia non é un
contrato suxeito a regulacion comunitaria (artigo 21 LCSP), polo que o seu
réxime de preparacion e adxudicacion ven determinado no artigo 318, b)
da LCSP..

5.-O procedemento de adxudicacion € o procedemento aberto ao abeiro

dos artigos 131 e 156 a 158 da LCSP.

O citado prego redactouse axeitandose a Lei 9/2017, do 8 de novembro, de
Contratos do Sector Publico, polo que se informa favorablemente, por

entender que se axusta a lexislacién aplicable.
Debera incorporarse ao expediente a memoria xustificativa do contrato, de

acordo co previsto no artigo 116 da Lei 9/2017 e no artigo 33 da Lei 4/2013 de

racionalizacion do sector publico autonémico.

Este € o nos criterio suxeito a calquera outro mellor fundado en dereito

Santiago de Compostela, na hora e data da sinatura electrénica

O asesor xuridico

Juan José Lois Barcia.
(asinado dixitalmente)

